
 FIHEVERANA NY TOLOTRA OMEN’NY TONTOLO IAINANA SY NY FIANTRAIKAN’NY FAHANTRANA MANOLOANA NY FANATANTERAHANA NY TETIK’ASA 
MOMBA NY FANONERANA ARA-TONTOLO IAINANA 
Ny tanjon’ity fikarohana ity dia ny hijery ny fivelarana sy ny halalin’ny fiantraikan’ny fanonerana ara-tontolo iainana izay tanterahin’ny tetik’asa Ambatovy eo amin’ny fiainan’ny mponina manodidina. Misy fiantraikany tokoa mantsy ny tetik’asa Ambatovy na eo amin’ny tontolo iainana na eo amin’ireo mponina izay mampiasa izany ka ny handrefesana ireo fiantraikany ireo no atao ao anatin’izao fikarohana izao. 
Mpamatsy vola anglisy no manohana izao fikarohana izao ary mahaleo tena tanteraka fa tsy miankina amin’ny tetik’asa Ambatovy. Na izany aza anefa dia tsy maintsy misy ny fiaraha-miasa amin’ny Ambatovy mba ahafahana mampiasa ny vokam-pikarohana ho amin’ny fanatsaràna ny fiainan’ny mponina manodidina sy ho amin’ny fampihenana ny fahantrana eo amin’ireo faritra hanatanterahina ireo fanonerana ara-tontolo iainana. 
Mandritry izany fikarohana izany no hanatanterahan’ireo mpikaroka telo fanadihadiana sy fivoriana ary fitsidihana ireo faritra misy ny tetik’asa. Marihina fa tsy ho tononina eo anatrehan’ny fanjakana na ny tetik’asa Ambatovy ny anaran’ireo olona hanaovana fanadihadiana ary izay hevitra mety hita fa hisy fiantraikany ratsy ho an’ny mponina dia tsy havoaka any anatin’ny vokam-pikarohana. Ny famakafakàna azo avy amin’ireo hevitry ny olona ihany no hifampizaràna amin’ny Ambatovy ka hanoroana hevitra azy ireo miainga avy amin’ny hetahetan’ny mponina. 
[bookmark: _GoBack]Ny tanjona farany dia ny ahafahana mijery izay fomba hanatsaràna ireo fiantraikany tsara ary ny hampihenana ireo fiantraikany ratsy mba ahazoan’ny mponina tombontsoa avy amin’ny tetik’asa izay ataon’ny Ambatovy.

